
Bandalag
háskólamanna

Alþingi . 
Erindi nr. Þ 

komudagur <-/ 3

Nefiidasvið Alþingis 
Austurstræti 8-10, 
150 Reykjavík

Reykjavík, 3. mars 2009

Efni: Frumvarp um breytingu á lögum um aðför, nauðungarsölu og gjaldþrotaskipti, 
322. mál.

Vísað er til bréfs nefiidarritara, þar sem Bandalagi háskólamanna er gefinn kostur á að gefa 
álit sitt á framangreindu lagafrumvarpi.

BHM er mjög fylgjandi þeim breytingum sem fram koma í frumvarpinu og telur það jákvætt 
innlegg í vaxandi fjárhagsvanda einstaklinga og heimila.

BHM vill þó gera athugasemd við eftirfarandi atriði.

í þriðju grein frumvarpsins er kveðið á um það að sýslumanni beri að verða við ósk 
gerðarþola um að fresta fram yfir 31. ágúst 2009 töku ákvörðunar um uppboð. BHM telur að 
heldur eigi að veita almenna heimild fyrir skuldara að óska eftir frestun til þess að koma betri 
skipan á fjármál sín. Þeir skuldarar sem urðu fyrir atvinnumissi eða öðru áfalli sl. haust eru í 
fæstum tilfellum komnir með eignir sínar í uppboðsmeðferð, fremur að til þess komi með 
næsta hausti.

í fimmtu grein frumvarpsins er fymingarfrestur styttur í tvö ár en sé fymingu slitið innan þess 
frests tekur við almennur fymingarfrestur. BHM telur að breyta eigi fymingarlögum í þá átt 
að stytta fymingarfresti almennt og ekki sé óeðlilegt að kröfur á hendur einstaklingum fymist 
þegar um gjaldþrot er að ræða eins og gerist gagnvart lögaðilum.

BHM telur að þeir tólf mánuðir sem skiptastjóri getur, með samþykki veðhafa, heimilað 
skuldara að búa áfram í húsnæði sé of skammur og jafhframt að heimildin eigi að vera 
ótímabundin en ekki renna út 1. mars 2010.

